
 

Sveitarfélögin Reykjavík, Kópavogur, Hafnarfjörður, Garðabær, Mosfellsbær og Seltjarnarnes annars 
vegar og SORPA bs. hins vegar gera með sér svohljóðandi 
 
 

Þjónustusamning 
um rekstur grenndargáma fyrir sveitarfélögin á höfuðborgarsvæðinu 

 
 

1. gr. 
SORPA tekur að sér umsjón með útboði, gerð samnings við verktaka og eftirfylgni samnings um rekstur 
grenndargáma fyrir pappír, pappa, sléttan pappa, plastumbúðir og gler á höfuðborgarsvæðinu. Auk 
þess sér SORPA um eftirlit með grenndargámum, reikningshald og önnur verk i samræmi við 
útboðsgögnin "Þjónusta við grenndarstöðvar fyrir pappírsefni, plast og gler – júlí 2015" unnin af 
Mannvit í apríl 2015 og nánari lýsingu i þjónustusamningi þessum. Í útboðsgögnunum er SORPA 
tilgreindur sem verkkaupi. Útboðsgögnin eru hluti af þjónustusamningnum. 
 

2. gr. 
Greiðslur fyrir þjónustu SORPU 

Fyrir þjónustu SORPU samkvæmt samningi bessum greiða sveitarfélögin SORPU 3% af 
samningsupphæð. Þjónustugjaldi SORPU skal skipt milli sveitarfélaganna á sama hátt og reikningum 
verktaka er skipt milli þeirra. 
 

3. gr. 
Uppgjör og reikningshald 

SORPA sér um að greiða reikninga verktaka samkvæmt lið 0.4.6. í útboðslýsingu, móttökugjöld og 
innheimta kostnaðinn hjá sveitarfélögunum skv. samkomulagi sveitarfélaganna um skiptingu 
kostnaðar.  Kostnaður hvers sveitarfélags miðast við þá þjónustu sem veitt er skv. þessum samningi 
þ.e.a.s. fjölda og tegund gáma og tíðni tæminga. SORPA skal innheimta þjónustugjöld skv. 2. gr. 
samhliða innheimtu fyrir reikningum verktaka.  
 
 

4. gr. 
Eftirlit 

SORPA tilgreinir umsjónarmann með verkinu sem hefur yfirumsjón með eftirliti með vinnu verktaka og 
hefur frumkvæði að því að kalla til ráðgjafa eftir þörfum. Umsjónarmaðurinn er tengiliður 
sveitarfélaganna við SORPU. Kostnaður við eftirlit er innifalinn í lið 2. 

Umsjónarmaður eða fulltrúi umsjónarmanns hefur eftirlit með: 
a. Gæðum verks og verklagi verktaka skv. lið 0.7.2 i útboðslýsingu útboðsgagna. 
b. Umgengni, þrif og umhirðu verktaka skv. lið 0.6.2 í útboðslýsingu og lið 1.6.2 í verklýsingu 

útboðsagna. 
c. Tæmingu gáma og tíðni yfirfyllinga skv. lið 0.0.9 og 0.6.1 í útboðslýsingu og lið 1.6.5 í 

verklýsingu útboðsgagna. 
d. Viðhaldi á gámum og endurnýjun merkinga/límmiða skv. lið 0.4.2 í útboðslýsingu og 1.6.4 í 

verklýsingu útboðsgagna. Sérviðhald gáma þar sem viðhald og hreinsun fer fram í starfsstöð 
verktaka skal eingöngu framkvæmt í samráði við viðkomandi sveitarfélag. 

e. Losun farma í móttökustöð. Umsjónarmaður eða fulltrúi hans skulu reglulega taka myndir af 
förmum skv. lið 1.6.8 í verklýsingu útboðsgagna. 

f. Öryggi á vinnustað (grenndarstöðvum og móttökustöð) skv. lið 0.6.3 
Sveitarfélögin geta óskað eftir frekari og nákvæmara eftirliti en að ofan greinir til lengri eða skemmri 
tíma en semja skal sérstaklega um slíkt milli SORPU og viðkomandi sveitarfélags. 
 



 

 
5. gr. 

Upplýsingagjöf til sveitarfélaga 
SORPA skal tvisvar á ári senda sveitarfélögunum sundurliðaðar upplýsingar um magn úrgangs sem 
safnast á hverja grenndarstöð og mánaðarlega upplýsingar um magn úrgangs sem safnast í 
grenndarstöðvar viðkomandi sveitarfélags. 
SORPA skal tilkynna sveitarfélagi ef óvenju lítið safnast á ákveðnar grenndarstöðvar, um skemmdarverk 
á grenndarstöðvum og ef óvenjuleg blöndun úrgangstegunda verður á einhverri grenndarstöð.  
Kvartanir sem berast SORPU og krefjast tafarlausra úrbóta skal SORPA upplýsa sveitarfélögin um án 
tafa.  
 

6. gr. 
Önnur verk 

SORPA samþykkir undirverktaka til verksins skv. lið 0.2.6 í útboðslýsingu og samþykkir verktryggingar 
skv. lið 0.5.2 í útboðslýsingu útboðsgagna. 
SORPA undirritar verksamning í kjölfar töku tilboðs skv. lið 0.0.9 í útboðslýsingu útboðsgagna. Val á 
verktaka í kjölfar tilboðs og undirritun verksamnings skal vera í samráði við sveitarfélögin. 
Allar breytingar á stærðum og staðsetningu gáma skv. lið 0.0.7 og lið 0.4.3 í útboðslýsingu og 1.3 í 
verklýsingu útboðsgagna skulu gerðar í fullu samráði við viðkomandi sveitarfélag. 
SORPA annast gerð límmiða og sér verktaka fyrir límmiðum til merkinga á gámum skv. lið 0.4.2 i 
útboðslýsingu og lið 1.6.2 i verklýsingu útboðsgagna. Hönnun límmiða skal vera í samráði við 
sveitarfélögin. 
 

7. gr. 
Gildistimi 

Gildistimi þessa þjónustusamnings er sá sami og samningstími verksamnings sem gerður var í kjölfar 
útboðs. 
 
 

Reykjavík, ?? desember 2015 

